
COMUNICATO n. 1720 del 08/06/2026

Col an de scola 2026/27 vegn endò metù a jir la scomenzadiva Euregio, outa a la scoles del Tirol,
Sudtirol e Trentin

“Euregio fèsc scola”, criteries neves per l concors e
n nef sit online
[Ladino] Do che per n trat l é stat lascià su, tel an de scola 2026/27 la classes de la scoles
del Tirol, Sudtirol e Trentin, arà endodanef l met de tor pèrt al concors “Euregio fa
scuola”. La piataforma on line interativa de cognoscenza sul Euregio la é stata deldut
renovèda e la é on-line dai 20 de mé del 2026. 
L concors l é out a engaissèr scolees e studenc a cognoscer l’Euregio
Tirol-Sudtirol-Trentin, a pissèr a chel che sarà sie davegnir, tor su cognoscenzes tel
setor de la cooperazion sorafora la seides e lurèr en grop. La piataforma la é stata
adatèda, ti contegnui e te la grafica, ai besegnes che à anchecondì i desvalives livie
scolastics. La classes les troarà a na vida più spedienta e sorida i argomenc portè dant e
i criteries del concors ouc a ic. 

Vegn prevedù trei categories, che corespon a chisc livie: 

    • Livel 1: scola populèra: Sudtirol, Trentin), Volksschule (Tirol); 
    • Livel 2: scola mesèna (Sudtirol, Trentin), scola mesèna (Tirol – Mittleschule e prum bienie de AHS); 
    • Livel 3: scola auta, prumes doi egn (Sudtirol, Trentin), pruma doi classes de la scola auta (Tirol). 

L é a la leta diesc modui didatics en cont de argomenc desche storia, lengac, mobilità e identità. Aldò de la
cognoscenzes binèdes su, i gropes clasc i lurarà fora un o più che un argomenc aldò del livel scolastich. I
formac domané desche ejic del lurier di joegn partezipanc doventa manaman più senstres: a scomenzèr dai
poster ai neves media, scin a manufac o prodoc tel chèder de la èrts visives e performance art, de la musega
e de la letradura. Ognemodo, se domana n muie de creatività. 

La classes les pel tor pèrt col se registrèr su la piataforma online , ciarian sie elaborac. scola.euregio.info 
Vegnarà selezionà la clasc miora per vigni categoria e per teritorie. Te la categories 1 e 2, chesta classes les
vegnarà envièdes a tor pèrt a n event finèl comun. Te la categoria 3, enveze, la classes selezionèdes les
tolarà pèrt a na scontrèda de doi dis te un di trei teritories del Euregio. Duta la scoles che tol pèrt les podarà
se vantèr per un an de scola del titol “Scola Euregio”. 

Tel davegnir la piataforma online la vegnarà amò svilupèda. Aló jirà ite i ejic del projet “Euregio goes
school”: a la fin de mé, de fat, pontarà via la scomenzadiva cofinanzièda da la Union Europeèna tel chèder
del porgram Interreg Tèlia-Austria, che binarà adum duta la perferides per la scoles tel Euregio
Tirol-Sudtirol-Trentin, ge les metan a la leta al sistem educatif a na vida coordenèda. 

Traduzion di Servijes Linguistics e Culturèi del Comun general de Fascia

https://euregio.ph-tirol.at/it/


(cdt)


